
Os anos finais do século XVIII e os de comezos do XIX, son para España anos dunha profunda e complexa crise, que arrancará co impacto da Revolución francesa, seguirá coa política de Manuel Godoy de sometemento aos desexos napoleónicos, e culminará coa desaparición da monarquía borbónica  e o estoupido da Guerra da Independencia.
(Doc.1)Nesa crise mestúranse elementos moi variados, en primeiro lugar, o reinado de Carlos IV (1788-1808) coincide co inicio da Revolución francesa (1789). O temor ao contaxio revolucionario fará paralizar a política reformista ilustrada promovida durante o reinado de Carlos III, ao mesmo tempo que Floridablanca establece un férreo control de fronteiras. A oposición ao movemento revolucionario se materializará na declaración de guerra en 1793, cando Luís XVI sexa guillotinado. Nese contexto aparece a poderosa figura  de Manuel Godoy, favorito real, que acadará as máis altas responsabilidades do Estado….
(Doc.2) Manuel Godoy será o artífice da Paz de Basilea (1795) e da política de achegamento a unha Francia na que a revolución está xa na súa etapa máis conservadora con Napoleón Bonaparte ao fronte. A coincidencia da política exterior de ambos países estriba na común enemizade coa Gran Bretaña. A alianza con Francia traerá negativas consecuencias principalmente no eido naval, no que España perde a súa flota de guerra nas batallas do cabo san Vicente e Trafalgar (1805). …. 

(Doc.3)A crise dinástica estallará no Motín de Aranjuez, marzo de 1808, no que Carlos IV é forzado polo seu propio fillo a abdicar a Coroa e deixalo a el como rei. Os amotinados van coincidir no rexeitamento da actuación política e da persoa de Godoy e, polo tanto, do propio Carlos IV que o apoiará sempre: critícase o seu seguimento e sometemento a Napoleón, a continuación das reformas dos ilustrados, a súa orixe social, falta de preparación, o seu enriquecemento, luxo excesivo, nepotismo, etc.... ao que debemos engadir o resentimento, odio e envexa do herdeiro do trono. A mediación de Napoleón no conflito interno español, dará lugar ás Renuncias de Baiona polas que Carlos IV cederá os dereitos á Coroa española a Napoleón. A opinión que o Emperador dos franceses ten da monarquía hispánica non é moi favorable, recordemos que Napoleón é un home da Revolución Francesa e defensor dos seus ideais, e de acordo coa súa política de impoñer en Europa os logros da Revolución, non nos pode estrañar que sitúe á fronte de España como rei a un home da súa confianza, o seu irmán Xosé I, ilustrado, reformista e con experiencia de goberno. Este, tentará rematar co Antigo Réxime en España e porá en vigor o Estatuto de Baiona, pero a súa actuación verase desvirtuada pola situación de guerra que estala no país, a Guerra da Independencia (1808-1814), ou Guerra contra o Francés, pasando a ser considerado como un usurpador polos "patriotas" protagonistas da sublevación contra os franceses.

      (Doc.4) O 2 de maio….

En conclusión, podemos establecer que a evolución da España de finais do XVIII e comezos do XIX pasou por momentos moi críticos entre os que destacamos o impacto da Revolución Francesa, o seguimento da política exterior napoleónica, unha profunda división na familia reinante e o estallido dunha guerra. Todos estes factores configuran o que coñecemos como “crise do inicio da Idade Contemporánea española”, que caracterizan esta etapa histórica como unha das máis complexas da nosa historia.   

